
ԱՐՁԱՆԱԳՐՈՒԹՅՈՒՆ  N 11 

ԵՊՀ Աշխարհագրության և երկրաբանության ֆակուլտետի 2025 թվականի 

փետրվարի 11-ին կայացած գիտական խորհրդի N 11 նիստի  

 

Նախագահ – Ս.Ս.Քելյան 

Քարտուղար – Ե.Ս.Մանուկյան 

Ներկա էին՝ 32 անդամներից 25-ը (ցուցակը կցվում է)  

 

Նիստի մեկնարկից առաջ դեկան Ս.Ս.Քելյանն առաջարկեց մեկ րոպե լռությամբ հարգել 

տեխնիկական գիտությունների դոկտոր, Քարտեզագրության և գեոմորֆոլոգիայի ամբիոնի 

պրոֆեսոր Վ.Պ.Վարդանյանի հիշատակը:  

Աշխարհագրության և երկրաբանության ֆակուլտետի դեկան Ս.Ս.Քելյանը հայտարարեց 

քվեակազմի առկայության մասին և քվեարկության դրեց նիստի օրակարգը:   

 

Օրակարգ  

1. Ընդհանուր աշխարհագրության ամբիոնի վարիչի թափուր պաշտոնի համար մրցութային 

ընտրություն 

2. Ընթացիկ հարցեր 

 

   Գիտական խորհրդի նիստի օրակարգը հաստատելուց հետո  

 

1. ԼՍԵՑԻՆ. Աշխարհագրության և երկրաբանության ֆակուլտետի դեկան Սարգիս Քելյանի 

հաղորդումը Ընդհանուր աշխարհագրության ամբիոնի վարիչի թափուր 

պաշտոնի համար հայտարարված մրցույթի վերաբերյալ: Նա հրապարակեց 

ընտրությամբ համալրվող պաշտոնների ցանկը և հավակնորդների տվյալները: 

Դեկան Ս.Քելյանը նշեց նաև, որ «Ընդհանուր աշխարհագրության» ամբիոնի 

վարիչի թափուր պաշտոնի մրցույթին մասնակցելու համար դիմել է մեկ 

թեկնածու՝ աշխարհագրական գիտությունների թեկնածու, դոցենտ Արսեն 

Թորգոմի Գրիգորյանը:  

ԼՍԵՑԻՆ. Աշխարհագրության և երկրաբանության ֆակուլտետի մրցութային 

հանձնաժողովի անդամ դոց.Վ.Մ.Մանուկյանի հաղորդումը Ընդհանուր 

աշխարհագրության ամբիոնի դոցենտ, աշխարհագրական գիտությունների 

թեկնածու, Արսեն Թորգոմի Գրիգորյանի կողմից ամբիոնի վարիչի թափուր 

պաշտոնի մրցույթին մասնակցելու դիմումի վերաբերյալ՝ ուղղված ԵՊՀ 

ռեկտորին: Դոց.Վ.Մ.Մանուկյանը նշեց, որ դոց.Ա.Թ.Գրիգորյանի 

մասնագիտական որակներն ու գիտամանկավարժական գործունեությունը 

ինչպես նաև աշխատանքային ստաժն ու ներկայացված փաստաթղթերը 

բավարարում են «Երևանի պետական համալսարան» հիմնադրամի ամբիոնի 

վարիչի ընտրության ընթացակարգով սահմանված պահանջներին:  

ԱՌԱՋԱՐԿԵՑԻՆ. Ընդհանուր աշխարհագրության ամբիոնի վարիչի թափուր պաշտոնում 

ընտրվելու հավակնորդ դոց.Ա.Թ.Գրիգորյանի ծրագրային ելույթի, հարց ու 

պատասխանի, քննարկումների և ամփոփիչ ելույթի տևողությունը սահմանել 

20-25 րոպե: 

ԼՍԵՑԻՆ. Ընդհանուր աշխարհագրության ամբիոնի վարիչի թափուր պաշտոնում 

ընտրվելու հավակնորդ դոց.Արսեն Գրիգորյանի ծրագրային ելույթը, որի 

ընթացքում նա խոսեց ամբիոնում առկա խնդիրների և «Աշխարհագրություն» 

մասնագիտության գրավչությունն ավելացնելու անհրաժեշտության մասին: 

Հավակնորդ Ա.Գրիգորյանը խոսեց ամբիոնի կառավարման տարիներին 

ունեցած ձեռքբերումների և դրանց շարունակականության մասին, ինչը 

իրատեսական համարեց նախատեսվող կադրային քաղաքականության 

արդյունքում:  Խոսելով կադրային քաղաքականության մասին՝ առաջարկեց 

որակյալ մասնագետների պակասի խնդիրը լուծել՝ օգտագործելով հրավիրյալ 

մասնագետների ներուժը: Դոց.Ա.Գրիգորյանը նշեց, որ շարունակելի է 

մասնագիտության հանրայնացման ծրագիրը Հայաստանի մարզերի և Երևանի 

դպրոցներում: Հրապարակեց նախատեսվող «Տարածաշրջանային 

քաղաքականություն» կրթական ծրագրի կազմակերպմանն ուղղված 

գործընթացները: Խոսեց նաև միջազգային պրակտիկաների կազմակերպման, 

ինչպես նաև միջազգային և միջդիսցիպլինար համագործակցությունն 

ընդլայնելու մասին:  

 Խոսքն ամփոփելով՝ հավակնորդ Արսեն Գրիգորյանը շնորհակալություն հայտնեց 

ֆակուլտետի դեկան Ս.Ս.Քելյանին, գրասենյակի ղեկավար-դեկանի տեղակալ 

Գ.Փ.Ալեքսանյանին ինչպես նաև աշխատակիցներին՝ համագործակցելու և 

օժանդակելու համար (ծրագրային ամբողջական ելույթը կցվում է): 

ՀԱՐՑԵՐ ՏՎԵՑԻՆ. Դեկան Սարգիս Քելյանը հետաքրքրվեց արդյո՞ք առարկայական 

ժամաքանակների ներկա պայմաններում հրավիրյալ մասնագետներին 

դասաժամերով ապահովելն իրատեսական է և ի՞նչ խնդիրներ է լուծելու 

առաջարկվող կադրային վերազինումը:  

ՊԱՏԱՍԽԱՆԵՑԻՆ. Հավակնորդ դոց.Ա.Թ.Գրիգորյանը նշեց, որ սկզբնական շրջանում 

հրավիրյալ մասնագետները կընդգրկվեն ժամավճարային սկզբունքով միևնույն 

ժամանակ ակընկալվելու է դասավանդման արդիական մոտեցում և 

կազմակերպվածության բարձր մակարդակ:  

ԱՌԱՋԱՐԿԵՑԻՆ. Փակ, գաղտնի քվեարկություն անցկացնելու համար ընտրել հաշվիչ 

հանձնաժողով հետևյալ կազմով. նախագահ՝ դոց.Սեյրան Ռաֆիկի Սուվարյան, 

անդամներ՝ դոց.Ակսել Հարությունի Պոտոսյան, մագիստրատուրայի 2-րդ 

կուրսի ուսանող Հովհաննես Արծրունի Հովհաննսիյան:  

ՈՐՈՇԵՑԻՆ. Փակ, գաղտնի քվեարկություն անցկացնելու համար ընտրել հաշվիչ 

հանձնաժողով հետևյալ կազմով. նախագահ՝ դոց.Սեյրան Ռաֆիկի Սուվարյան, 

անդամներ՝  դոց.Ակսել Հարությունի Պոտոսյան, մագիստրատուրայի 2-րդ 

կուրսի ուսանող Հովհաննես Արծրունի Հովհաննսիյան:  

ԼՍԵՑԻՆ. Հաշվիչ հանձնաժողովի նախագահ դոց.Սեյրան Ռաֆիկի Սուվարյանի 

հաղորդումը փակ, գաղտնի քվեարկության արդյունքների վերաբերյալ: 

Աշխարհագրության և երկրաբանության ֆակուլտետի գիտական խորհրդի 32 

անդամներից ներկա էին 25 անդամ, քվեարկության մասնակցել են 25-ը:  

«Ընդհանուր աշխարհագրություն» ամբիոնի վարիչի պաշտոնում դոց.Արսեն Թորգոմի 

Գրիգորյանի թեկնածությանը ԿՈՂՄ են քվեարկել 23-ը, ԴԵՄ՝ 2:  

Անվավեր քվեաթերթիկների քանակը՝ 0: 

ՈՐՈՇԵՑԻՆ. Հաստատել հաշվիչ հանձնաժողովի հաշվետվությունը փակ, գաղտնի 

քվեարկության արդյունքների վերաբերյալ և Ընդհանուր աշխարհագրության 

ամբիոնի վարիչի պաշտոնում ընտրված համարել հավակնորդ 

աշխարհագրական գիտությունների թեկնածու, դոց.Արսեն Թորգոմի 

Գրիգորյանին: 

Որոշումն ընդունվեց միաձայն: 

 

  

 

 

     

    Գիտական խորհրդի նախագահ         Ս.Ս.Քելյան      

        

      

   Գիտական խորհրդի քարտուղար          Ե.Ս.Մանուկյան 

  


